
 
         

VENDIM 

 

 

Data e miratimit: 20 janar 2012 

 

 

Lënda nr. 53/10 

 

Tomisllav JOVANOVIQ 

 

kundër 

 

UNMIK-ut  

 

 

Paneli Këshillëdhënës për të Drejtat e Njeriut, më 20 janar 2012, me pjesëmarrjen e 

këtyre anëtarëve: 

  

Z. Marek NOWICKI, kryesues 

Z.Paul LEMMENS 

Znj. Christine CHINKIN 

 

Të ndihmuar nga 

Z. Andrey ANTONOV, zyrtar ekzekutiv 

 

Pasi mori parasysh ankesën e lartpërmendur, e parashtruar në pajtim me nenin 1.2 të 

Rregullores së UNMIK-ut nr. 2006/12, të datës 23 mars 2006, mbi themelimin e Panelit 

Këshillëdhënës për të Drejtat e Njeriut, 

 

Pas shqyrtimit të vëmendshëm, vendosi si në vijim: 

 

 

I. PROCEDURAT PARA PANELIT 

 

1. Ankesa është paraqitur dhe është regjistruar më 30 mars 2010. 

 

2. Më3 maj 2011, Paneli i kërkoi ankuesit të dorëzojë informata shtesë. Më 1dhjetor 

2011, Paneli bëri përpjekje që ta kontaktojë ankuesin përmes telefonit por nuk u arrit 

që ai të kontaktohej. Më 12 dhjetor 2011, Paneli i dërgoi ankuesit një mesazh 

elektronik (e-mail) duke kërkuar informata shtesë, por ankuesi nuk është përgjigjur. 

 

 

II. FAKTET 

 

3. Ankuesi është ish-banor i Kosovës, i cili tani jeton në Serbi. Megjithëse ankuesi nuk 

ka dhënë ndonjë detaj në parashtresën e tij për Panel, ai pohon se që nga 24 qershori 

1999është dëbuar nga shtëpia dhe vendi i tij i punës në Prishtinë. 

 

4. Ankuesi pohon që në vitin 2007,ai e kontaktoi Agjencinë Kosovare të Mirëbesimit në 

lidhje me shitjen e ndërmarrjes ku ai kishte punuar, mesa duket që të kërkojë që të 

futet në listën epunëtorëve me të drejtën që të marrin një pjesë nga të ardhurat nga 

shitja e ndërmarrjes. Ai pohon se nuk mori ndonjë përgjigje. Meqë ankuesi nuk 

siguroi madje as emrin e ndërmarrjes ku ai kishte punuar më parë apo ndonjë 

dokumentacion tjetër, nuk është e mundshme të përcaktohet nëse janë marrë vendime 

të mëtejme lidhur me çështjen. 

 

 

III. ANKESA 

 

5. Ankuesi pretendon që të drejtat e njeriut që i janë dhënë atij me Konventën 

Ndërkombëtare për të Drejtat Ekonomike, Sociale dhe Kulturore janë shkelur. 

Megjithatë, ai nuk specifikon se si janë shkelur këto të drejta dhe nga kush. 

 

 

IV. LIGJI 

 

6. Para se ta shqyrtojë bazueshmërinë e ankesës, Paneli duhet të vendosë nëse do ta 

pranojë ankesën, duke pasur parasysh kriteret e pranueshmërisë të përcaktuara në 

nenet 1, 2 dhe 3 të Rregullores së UNMIK-ut nr. 2006/12.  

 

7. Në pajtim me nenin 3.3 të Rregullores, Paneli e shpall të papranueshme çdo ankesë, e 

cila konsiderohet të jetë në papajtueshmëri me të drejtat e njeriut të përcaktuara në 

instrumentet e të drejtave të njeriut në kuadër të juridiksionit të Panelit, apo të cilat i 

konsideron qartë të pabazuara. 

 

8. Ankesës i mungojnë detajet specifike apo informatat, të cilat do t’ia mundësonin 

Panelit që të konstatojë nëse ka pasur shkelje të të drejtave të njeriut.  

 

9. Në këto rrethana, Paneli e konsideron ankesën të pabazuar dhe prandaj e shpall qartë 

të pabazuar. 

PËR KËTO ARSYE, 

 

Paneli, unanimisht, 

 

 

E SHPALL ANKESËN TË PAPRANUESHME. 

 

 

 

 

 

 

 

 

 

Andrey ANTONOV      Marek NOWICKI 

Zyrtar ekzekutiv       Kryesues 
   


